
ಯಾವುದೇ ಮನುಷ್ಯನು ಇನ್ನೊಬ್ಬನನ್ನು ಫಾಸಿಕ್ (ದುಷ್ಕರ್ಮಿ)
ಎಂದು ಆರೋಪಿಸಬಾರದು, ಅಥವಾ ಸತ್ಯನಿಷೇಧಿಯೆಂದು

ಆರೋಪಿಸಬಾರದು. ಏಕೆಂದರೆ, ಆ ವ್ಯಕ್ತಿ ಅವನು ಹೇಳಿದಂತೆ
ಇಲ್ಲದಿದ್ದರೆ, ಅದು ಹೇಳಿದವನಿಗೆ ಮರಳುತ್ತದೆ

ಅಬೂ ದರ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಪ್ರವಾದಿಯವರು (ಅವರ ಮೇಲೆ
ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೀಗೆ ಹೇಳುವುದನ್ನು ನಾನು ಕೇಳಿದ್ದೇನೆ: "ಯಾವುದೇ

ಮನುಷ್ಯನು ಇನ್ನೊಬ್ಬನನ್ನು ಫಾಸಿಕ್ (ದುಷ್ಕರ್ಮಿ) ಎಂದು ಆರೋಪಿಸಬಾರದು, ಅಥವಾ
ಸತ್ಯನಿಷೇಧಿಯೆಂದು ಆರೋಪಿಸಬಾರದು. ಏಕೆಂದರೆ, ಆ ವ್ಯಕ್ತಿ ಅವನು ಹೇಳಿದಂತೆ ಇಲ್ಲದಿದ್ದರೆ,

ಅದು ಹೇಳಿದವನಿಗೆ ಮರಳುತ್ತದೆ."
[صحيح] [متفق عليه]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇಲ್ಲಿ  ಎಚ್ಚರಿಸುವುದೇನೆಂದರೆ,
ಯಾರಾದರೂ  ಇನ್ನೊಬ್ಬ  ವ್ಯಕ್ತಿಯನ್ನು  "ನೀನು  ದುಷ್ಕರ್ಮಿ"  ಅಥವಾ  "ನೀನು  ಸತ್ಯನಿಷೇಧಿ"  ಎಂದು
ಹೇಳಿದಾಗ,  ಆತ  ಇವನು  ಹೇಳಿದಂತೆ  ಇಲ್ಲದಿದ್ದರೆ,  ಇವನು  ಹೇಳಿದ್ದಕ್ಕೆ  ಇವನೇ  ಅರ್ಹನಾಗುತ್ತಾನೆ,
ಮತ್ತು  ಇವನು  ಹೇಳಿದ್ದು  ಇವನಿಗೇ  ಮರಳುತ್ತದೆ.  ಇನ್ನು  ಆತ  ಇವನು  ಹೇಳಿದಂತೆ  ಇದ್ದರೆ,  ಇವನು
ಹೇಳಿದ್ದು  ಇವನಿಗೆ  ಮರಳುವುದಿಲ್ಲ.  ಏಕೆಂದರೆ  ಇವನು  ಹೇಳಿದ್ದು  ಸತ್ಯವಾಗಿತ್ತು.

